
Minuti tal-laqgħa numru tnejn (2) tal-Kunsill Lokali tal-Qrendi (KLQ) li nzammet nhar il-Ħamis, 18 

ta’ Lulju, 2024 fis-5.40pm fil-Bini Amministrattiv tal-Kunsill, 7, Triq il-Parroċċa, il-Qrendi. 

 

Prezenti: Is-Sur David Schembri    Sindku 

  Is-Sa Anthea Sacco    Viċi Sindku 

  Is-Sur Karmenu Farrugia   Kunsillier 

  Is-Sa Marion Parnis    Kunsillier 

  Is-Sa Nina Skye Briffa    Kunsillier 

  Is-Sur Anthony Bonello    Deputat Segretarju Ezekuttiv 

 

 

02.01 Qari tal-itti ta' apoloġija 

Il-laqgħa kienet ippreseduta mis-Sindku, is-Sur David Schembri u l-

membri qalu t-talba tal-bidu flimkien. Ittri ta’ apoloġija ma kienx hemm. 

 

Presedenza 

* Minuti 

Il-minuti tas-seduta numru wieħed kienu mressqa għall-vot mis-Sur 

Karmenu Farrugia u ssekondati mil-Viċi Sindku, is-Sa Anthea Sacco u 

approvati unanimament wara li kienu meħuda b’moqrija peress li kienu 

ċirkulati mal-agenda. Dawn kienu approvati unanimament. 

 

Minuti 

* Is-Sur Schembri, is-Sindku rrefera għall-Fond tal-Izvilupp (eks UIF) tal-

Awtorità tal-Ippjanar u kif dawn se jkunu qed jiffinanzjaw il-pavimentar 

ta’ tmien sqaqien. Għall-mistoqsija tas-Sur Karmenu Farrugia, hu wieġeb 

illi l-budget hu ta’ madwar €200,000. Intant kellna nagħmlu land survey 

ta’ kull wieħed minnhom peress li dan talbuhulna l-Awtorità tal-Ippjanar 

u mhux se jkun hemm rifuzjoni ta’ din l-ispiza.  

 

Fond tal-

Izvilupp 

 Is-Sur David Schembri tkellem fuq il-Ġnien tal-Kmand. Hu qal illi ir-

Restoration Directorate se jirrestawraw il-qoxra ta’ barra. Sadanittant, hu 

tkellem ma’ Din l-Art Ħelwa sabiex possibilment jottjenu sponsor minn 

xi kumpanija. Però biex isir dan hemm bzonn li ssir BOQ biex naraw 

kemm huma l-ispejjez. B’hekk wieħed ikun jista’ jmur fuq kumpanija u 

jitlobha dan l-isponsor. Din il-BOQ qed taħdem fuqha il-Perit Amanda 

Degiovanni tal-PWD u tiswa madwar €2,000. Minn spezzjoni li saret, il-

KLQ kien infurmat illi hemm ħitan fuq ġewwa li qiegħdin fi stat li jaqgħu 

u hemm bzonn li jsiru ħames bibien u railing madwar il-vaska. Għall-

mistoqsija tal-kunsillieri jekk b’dawn ix-xogħlijiet jistax jinfetaħ 

mingħajr supervizjoni, is-Sindku, is-Sur David Schembri wieġeb fl-

affermattiv. 

 

Ġnien tal-

Kmand 

* Il-Blokka proposta fi Triq Kurate Mizzi PA3299/24 kienet diskussa wara 

li s-Sindku, is-Sur David Schembri ġabha għall-attenzjoni tal-kunsillieri. 

Hu poġġa fuq il-mejda tal-kamra oġġezzjoni li kien għamel fis-sit tal-

Awtorità tal-Ippjanar nhar l-10 ta’ Ġunju 2024 fejn kien staqsa sitt 

mistoqsijiet. Is-Sindku qal illi l-izviluppatur għandu kollox skont il-

policies ta’ dik iz-zona li hija barra l-UCA. Hu qal li l-għoli propost hu ta’ 

17.5 metri.  

 

Blokka 
proposta fi Triq 

il-Kurate Mizzi 

Is-Sur David Schembri qal illi minkejja li kien intervistat u kien hemm 

artiklu fuq il-MaltaToday tas-16 ta’ Lulju tas-Sur James Debono bl-isem 

(They want to eradicate my roots, Qrendi poet rues demolishion of 

farmhouse) u xorta jibqa’ jemmen li l-permess se jingħata mill-Awtorità 

tal-Ippjanar anke kontra x-xewqa tal-maġġoranza tal-poplu tal-Qrendi. 

 

Kien deċiz illi nibgħatu ittra uffiċjali lill-membri parlamentari tad-distrett 

biex fiha nitolbu li jkunu riveduti l-Pjan Lokali tan-Nofsinhar biex ikun 

hemm limitazzjoni fl-għoli tal-bini għaliex dan qed joħnoq l-Urban 

Conservation Area. Dan kollu biex ikun hemm buffer aċċettabbli mal-

UCA. 

 

02.02 Dekasteri 

Kien deċiz illi l-kunsillieri jkunu assenjati dawn il-funzjonijiet: 

 

Is-Sur David Michael Schembri, Sindku 

Ambjent, Ġonna u Soft Areas, Baġit u Finanzi, Iċ-Ċentru Ċiviku l-Ġdid, 

Dwal tat-Toroq, Patrimonju, Proġetti Ewropej, Proġetti Kapitali, Turizmu, 

Indafa Pubblika. 

 

Is-Sa Anthea Sacco, Viċi Sindku 

Indafa Rurali, Attivitajiet Kulturali, Midja Soċjali u Interattiva, Anzjanità 

Attiva 

 

Is-Sa Marion Parnis 

Edukazzjoni, Ħarsien tal-Annimali, Librerija Pubblika, Wied iz-Zurrieq 

 

Is-Sa Nina Skye Briffa 

L-informatika, l-Innovazzjoni u z-Zgħazagħ 

 

Is-Sur Karmenu Farrugia 

L-Isports u l-Integrazzjoni Soċjali u Kulturali 

 

Dekasteri 

02.03 Twaqqif ta’ Bord għall-intervisti tas-Segretarju Ezekuttiv 

Kienu proposti li l-intervisti jsiru mis-Sur Mario Fava, is-Sa Lianne 

Cassar u s-Sur John Mallia. Id-Deputat Segretarju Ezekuttiv se jkun is-

Segretarju tal-Bord tal-Għazla. 

 

Intervisti tas-
Segretarju 

Ezekuttiv 

02.04 Ħatra ta’ Evaluators tat-Tenders u l-Quotations 

Kien deċiz illi nzommu l-istess format tal-leġislatura preċedenti, jiġifieri, 

l-avukat tal-Kunsill, l-accountant tal-Kunsill u Stephania Grixti li 

jkollhom il-vot, ic-Chairman jibqa’ s-Sindku u d-Deputat Segretarju 

Ezekuttiv ikun is-Segretarju tal-bord. It-tnejn tal-aħħar m’għandhomx 

vot. 

 

Tenders 

02.05 Magazine tal-Kunsill 

Skont id-dekasteri, issa l-magazine tal-KLQ se jkun f’idejn il-Viċi 

Sindku, is-Sa Anthea Sacco. Is-Sindku qal illi l-iskop li dan tpoġġa fuq l-

agenda hu li jkun hemm zmien bizzejjed sabiex l-entitajiet jagħmlu l-

messaġġ tagħhom flimkien ma’ dak tal-kunsillieri. Intqal illi aktar ma jkun 

hemm vizwal, aktar aħjar għaliex in-nies illum il-ġurnata m’għandhiex 

ċans toqgħod taqra u fil-verità ma jinqarax. Is-Sa Anthea Sacco qalet illi 

ħafna mill-messaġġi llum jaslu aktar malajr permezz tas-social media u 

għalhekk hu importanti li jkollha aċċess għall-facebook page kif ukoll 

biex il-KLQ ikollu Instagram biex jilħaq partikolarment liz-zgħazagħ. 

Dwar dan ma kienx hemm oġġezzjonijiet. 

 

Magazine tal-

Kunsill 

02.06 Iċ-Ċentru Ċiviku Ċentru Ċiviku 

Is-Sindku, is-Sur David Schembri kien diġa’ tkellem fil-punti mill-minuti 

dwar il-finishings taċ-Ċentru Ċiviku. Hu qal illi issa hemm lest il-madum 

tas-sular t’isfel bis-sollijiet, il-kisi tal-bricks, il-faċċata fuq il-fil u l-wiring 

u l-plumbing kollu u huwa ttamat li dan jitlesta sal-15 t’Awwissu mill-

aperturi b’kollox. Is-Sindku, s-Sur David Schembri kompla jinforma lill-

kunsillieri illi kellna bzonn nimpjegaw ukoll Health and Safety Officer 

biex inserrħu moħħna li ma jkunx hemm xi aċċident waqt ix-xogħlijiet. 

Hu qal illi għall-bandli hemm tender oħra li qed tiġi aġġudikata minkejja 

li l-madum u l-kisi tal-ġnien hu fil-kompitu tal-kuntrattur li qed jagħmel 

ix-xogħlijiet, Central Power Installations. 

 

02.07 Addozzjoni u approvazzjoni tar-Rapport Finanzjarju tal-ewwel 

kwart 2024 

Id-Deputat Segretarju Ezekuttiv silet siltiet minnu fejn fl-ewwel tliet xhur 

tal-2024 il-Kunsill Lokali tal-Qrendi għalaq b’surplus konsiderevoli ta’ 

€57,256. Dan ir-rapport kien approvat unanimament wara li tpoġġa għall-

vot mis-Sindku s-Sur David Schembri u ssekondatu l-Viċi Sindku, s-Sa 

Anthea Sacco. 

 

Rapport 
Finanzjarju tal-

ewwel kwart 

02.08 Ġieħ il-Qrendi 

Is-Sindku, is-Sur David Schembri qal illi fil-passat minn dejjem kien 

hemm diversi modi kif tiġi magħzula l-persuna li tingħata l-unur Ġieħ il-

Qrendi. Madankollu, dejjem kienet tkun zvelata l-identità tal-persuna li 

tkun se tieħu dan l-unur; tant li dawk l-oħra nominati miegħu/magħha, 

lanqas biss kienu jattendu għas-serata. Is-Sindku qal li fl-imgħoddi kien 

qed ikun hemm ħafna intoppi u weġgħat li rridu nindirizzawhom billi 

jinħatar kumitat, jingħataw il-voti u jkunu jafu biss l-isem tal-persuna li 

tkun se tieħu Ġieħ il-Qrendi, is-Sindku u s-Segretarju Ezekuttiv wara li 

dawn jgħoddu l-voti biex issir il-plakka kommomerattiva. Dwar dan kien 

hemm qbil unanimu. Nina Skye Briffa staqsiet jekk hemmx rendikont ta’ 

min ingħata dan il-Ġieħ fil-passat. Is-Sindku wieġeb li hu m’għandux u 

din hija xi ħaġa li jrid jieħu ħsiebha l-uffiċċju amministrattiv għax dan 

jifforma parti mill-istorja tal-Kunsill li għad trid tinkiteb. Intqal ukoll li 

jingħataw diversi premjijiet ta’ onorefiċenza u  

 

Ġieħ il-Qrendi 

02.09 Twaqqif ta’ Bord għall-intervisti tal-Iskrivan/a 

Ma kienx hemm nominazzjonijiet 

 

Bord tal-

Għazla 

02.10 Punti oħra:  

02.10.01 Is-Sindku, is-Sur David Schembri talab sabiex jiġġedded il-kuntratt tal-

garage fi Triq Kartaġinizi għal sena oħra bl-istess kundizzjonijiet u 

obbligazzjonijiet ta’ €2,500 pa li kien hemm fil-passat. Dwar dan ma kienx 

hemm oġġezzjoni. 

 

Kirja tal-

Garage 

02.10.02 Is-Sa Anthea Sacco, l-Viċi Sindku talbet sabiex fil-Qrendi titwaħħal il-

makna tal-BCRS. Is-Sindku, s-Sur David Schembri qal illi fil-passat kien 

hemm diversi postijiet indikati mil-KLQ u ma ntlaqgħux minn Transport 

Malta. Dawn kollha ġew imsemmija waqt din il-laqgħa. 

 

Makna tal-

BCRS 

02.10.03 Issemmeit il-ħtieġa li titpoġġa sleeping policeman quddiem ir-residenza fi 

Triq l-Imqabba bejn iċ-ċimiterju tal-Ars u l-junction magħrufa bħala ir-

roundabout ta’ Ħaġar Qim. Dan għaliex intqal li l-vetturi qed jgħaddu 

sparati minn din it-triq one-way. Hawn kien hemm qbil unanimu sabiex 

napplikaw għaliha ma Transport Malta. 

 

Sleeping 

Policeman 

02.10.04 Is-Sa Anthea Sacco uriet interess li tistaqsi għal sponsor mhux biss għall-

magazini li kien imsemmi fl-agenda, izda wkoll anke għall-attivitajiet li 

se jkun qed jorganizza l-KLQ. Is-Sindku u l-kunsillieri ma kellhomx 

Sponsor 

oġġezzjoni. Hija se tkun qed tagħmel kuntatt mal-banek u entitajiet 

governattivi. 

 

02.10.05 Is-Sa Marion Parnis tkellmet fuq il-lista aġġornata tal-cat feeders u l-

laqgħa li nzammet għall-Kunsilli Lokali li se jkunu involuti fit-tqassim 

tal-għalf tal-qtates stray.  

 

Cat Feeders 

02.10.06 Is-Sa Marion Parnis tkellmet dwar il-ħtieġa li tkun indirizzata l-problema 

tal-kollettur tal-iskart li qed iferra’ l-ħġieġ mil-kaxxi għall-iscammel u 

jħalli l-kaxxi tal-kartun mhux quddiem il-proprjetà li jkun inġabar il-ħġieġ 

minnha. 

 

Kollettur tal-

iskart 

02.10.07 Is-Sur Karmenu Farrugia talab li ssir laqgħa mal-kazini tal-banda nhar l-

20 ta’ Awwissu 2024 fil-5:00pm, qabel il-laqgħa tal-Kunsill biex ikunu 

diskussi xi punti fejn dawn jistgħu jgħinu lill-KLQ u viċi versa. Dwar dan 

ma kienx hemm oġġezzjoni. 

 

Laqgħa mal-

kazini tal-
banda 

02.10.08 Kienu approvati u ffirmati ċ-ċedola tal-pagamenti bin-numru SCH194 

1/6/24-30/6/24)  u dik tal-petty cash bin-numru SCH01 28/6/24-18/7/24 

b’vot unanimu. 

 

Ċedola tal-

pagamenti 

02.11 Appuntament għal-laqgħa li jmiss 

Il-laqgħa li jmiss se ssir nhar l-20 ta’ Awwissu fil-5.30pm 

Aġġornament 

 

 

 

Magħmula minn Anthony Bonello u approvati llum 20 ta’ Awwissu, 2024 minn David Schembri 

 Deputat Segretarju Ezekuttiv      Sindku 

 

 

 

 

 


